
Іс № 2-2500/5-15
17 маусым 2015 жыл                                                                          Ақтау қаласы


 Маңғыстау облысы, Ақтау қаласының №2 соты құрамында төрағалық етуші судья Қ.Қ.Бозшагулов, 

хатшылықта  Д.Т.Калабаева отырып,  

Ақтау қалалық прокурорының көмекшісі  Ж.Ибраеваның, талапкердің өкілі Б.Орынбасаровтың (сенімхат 05.05.2015ж.), жауапкер Ә.Жамалбековтың, үшінші тұлға «Ақтау қалалық сәулет және қала құрылысы бөлімі» мемлекеттік мекемесінің өкілі Е.Саркеновтың (сенімхат 12.06.2015ж.) қатысуларымен, 

ашық сот мәжілісінде, Ақтау қаласы № 2 сотының сот мәжілісі залында Маңғыстау облысы жердің пайдаланылуы мен қорғалуын бақылау басқармасының Жамалбеков Әбілсейіт Жолдасбекұлына берген жер телімін мәжбүрлеп алу туралы талап арызы бойынша қозғалған азаматтық іс құжаттарын қарап,
А Н Ы Қ Т А Ғ А Н Ы:

 
Талапкер сотқа жүгінген талап арызында, Ақтау қаласы әкімдігінің 01.04.2011 жылғы № 353 санды шешімімен жауапкерге Ақтау қаласы, 12 шағын ауданы № 34, 35, 36 үйлерінің аумағында орналасқан жер учаскесін әкімшілік ғимаратын салу және пайдалану үшін жеке меншікке сатылып берілгенін, 17.02.2014 жылы жауапкерге жер учаскесін нысаналы мақсаты бойынша пайдалану жөнінде жазбаша есркету берілгендігін, алайда, жауапкер жер учаскесін осы уақытқа дейін игермегендігін көрсете келе, ҚР Жер Кодексінің 92, 93, 94 баптарына сүйеніп, жауапкерге берілген аталған жер учаскеін мәжбүрлеп алып қоюды сұраған.
Сот мәжілісінде талапкердің өкілі Б.Орынбасаров талап арызды қуаттап,  оны  қанағаттандыруды сұрады. 

Жауапкер Ә.Жамалбеков сот мәжілісінде талап арызды мойындамай, жазбаша пікіріндегі негіздерге сәйкес талапты қанағаттандырусыз қалдыруды сұрады.  
 Үшінші тұлға «Ақтау қалалық сәулет және қала құрылысы бөлімі» мемлекеттік мекемесінің өкілі Е.Саркенов сот мәжілісінде жауапкерге берілген жер учаскесі бойынша оған құрылыс жұмыстарын жүргізуге рұқсат берілмегендігін көрсетіп, сотқа 16.05.2014 жылғы сәулет-қалақұрылысы кеңесі мәжілісінің хаттамасын сотқа ұсынды. Талап бойынша шешім қабылдауды соттың қарауына қалдыратындығын көрсетті.
Сот мәжілісіне үшінші тұлға Маңғыстау облыстық әділет департаментінің өкілі А.Уразова келген жоқ, сотқа өзінің қатысуынсыз қарау туралы жазбаша арыз жолдаған, арызға талап арызда көрсетілген жер учаскесінің тіркеу ісі тіркелген.

Үшінші тұлға «Ақтау қалалық жер қатынастары бөлімі» мемлекеттік мекемесенің өкілі  тиісті түрде хабарланғандығына қарамастан сот мәжілісіне келген жоқ, келмеу себебін дәлелсіз деп танып, сот мәжілісіне қатысушылардың пікірін негізге алып, істі ҚР АІЖК-нің 187 бабы 4, 5 бөлімдеріне сәйкес қарауды дұрыс деп санайды.
Сот мәжілісіне қатысушы тұлғалардың түсініктемелерін, Ақтау қалалық прокуроры көмекшісінің қорытындысын тыңдап, іс құжаттарын зерттеп,  сот, төмендегідей тұжырымға келеді.

 Сот мәжілісінде және іс құжаттарыннан келесі жағдайлар анықталды: 10.01.2011 жылы Ақтау қаласы әкімдігінің жер бөлу комиссиясы жауапкерге №580 санды жер учаскесін таңдау актісін берген. Бұл актіде Ақтау қаласы, 12 шағын аудан № 34, 35, 36 үйлерінің аумағында орналасқан жер учаскесін әкімшілік ғимаратын салу және пайдалануға сәйкес келетіндігі көрсетілген.
Осыдан кейін, Ақтау қаласы әкімінің 01.04.2011 жылғы  № 353 санды қаулысымен аталған жер учаскесі жауапкерге 2 584 800 теңгеге жеке меншікке сатылған.

Аталған қаулының негізінде, 22.06.2011 жылы «Ақтау қалалық жер қатынастары бөлімі» мемлекеттік мекемесі мен жауапкердің арасында жоғарыда аталған жер учаскесін сату-алу туралы № 10769-а санды шарт жасалған. Жер учаскесіне №13-200-012-403 кадастырлық саны берілген.
Сот мәжілісінде аталған жер учаскесіне  әкімшіліктің бастамасымен ойын алаңы салынғандығы анықталды. Бұл жағдай, жауапкердің түсініктемесімен, сотқа ұсынған құжаттармен, сурет таблицаларымен, Ақтау қаласы әкімдігі мен жауапкердің арасындаға жасалған құжаттармен дәлелін тапты.

Алайда, бұл жағдай бойынша тіркеуші орган әділет департаментіне ешқандай мәлімет тіркелмеген. Себебі, Маңғыстау облыстық әділет департаменті өкілінің сотқа ұсынған тіркеу ісі бойынша аталған жер учаскесі жауапкердің жеке меншігі екендігі көрінеді.
Осы жағдайдан соң, 07.06.2013 жылы жауапкер Ақтау қаласы әкімінің атына өзіне берілген 12 шағын аудан № 34, 35, 36 үйлерінің аумағында орналасқан жер учаскесіне ойын алаңы салынғандығына байланысты, басқа жер беру туралы жазбаша арызбен жүгінген. Ол арыз Ақтау қаласы әкімдігінің жер комиссиясында қаралып, нәтижесінде жауапкерге берілген жердің конфигурациясы мен координаты өзгертілген. Ол жөнінде жауапкерге «Ақтау қалалық сәулет және қала құрылысы бөлімі» мемлекеттік мекемесінің басшысының қолымен 16.08.2013 жылы №0134/2358 санды хат жолданған.
Аталған шешімге сәйкес 12.03.2014 жылы «ЖерҒӨО» РМК Маңғыстау филиалымен жауапкерге Ақтау қаласы, 12 шағын ауданда орналасқан №42/1 санды жаңадан жер учаскесіне жеке меншік құқығын беретін акт берілген.
Өз кезегінде жауапкер 15.05.2014 жылы «Ақтау қалалық сәулет және қала құрылысы бөлімі» мемлекеттік мекемесіне жоғарыда көрсетілген жаңадан берілген жер учаскесіне салынатын нысанның эскиз жоспарын қарап, келісім беру туралы жазбаша арызбен жүгінген. 
Ол арыз Ақтау қаласы әкімдігінің 16.05.2014 жылы өткізілген сәулет-қалақұрылысы кеңесі мәжілісінде қаралып, құрылыс жұмыстарын жүргізуге рұқсат беруден бас тартылған. Ол жөнінде «Ақтау қалалық сәулет және қала құрылысы бөлімі» мемлекеттік мекемесінің басшысының қолымен 16.05.2014 жылы № 01-05/жт-ж-2741 санды жауапкерге жазбаша жауап берілген.
Сонымен қатар, бұл жағдай үшінші тұлға «Ақтау қалалық сәулет және қала құрылысы бөлімі» мемлекеттік мекемесінің өкілі сотқа ұсынған 16.05.2014 жылғы сәулет-қалақұрылысы кеңесі мәжілісінің №8 санды хаттамасымен дәлелденеді. Бұл хаттама Ақтау қаласының әкімі Е.Жанбыршинмен бекітілген.
Жоғарыда көрсетілген жағдайлар сот мәжілісінде тараптармен дауланған жоқ.

ҚР АІЖК-нің 78 бабы 3 бөліміне сәйкес тараптыѕ талабын немесе ќарсылыєын негіздейтін фактілерді екінші тараптыѕ мойындауы ол тарапты осы фактілерді одан јрі дјлелдеу ќажеттігінен босатады.
ҚР Жер Кодексінің 92 бабы 2 бөлімінде, егер құрылысқа арналған жер учаскесi оны беру туралы шешім қабылданған күннен бастап үш жыл (егер жобалау-сметалық құжаттамада анағұрлым ұзақ мерзім көзделмесе) ішінде мақсаты бойынша пайдаланылмаған жағдайда, онда Қазақстан Республикасы азаматтарының жеке тұрғын үй құрылысына арналған жеке меншігіндегі жер учаскесін қоспағанда, мұндай жер учаскесi осы Кодекстiң 94-бабында көзделген тәртiппен мәжбүрлеп алып қоюға жатады деп көрсетілген.
Қаралып отырған жағдайда,   Ақтау қаласы әкімінің 01.04.2011 жылғы  № 353 санды қаулысымен Ақтау қаласы, 12 шағын ауданы № 34, 35, 36 үйлерінің аумағында орналасқан әкімшілік ғимаратын салу және пайдалану үшін жауапкерге  берілген жер учаскесіне  Ақтау қаласы әкімдігінң рұқсатымен ойын алаңы салынғандығына байланысты, 12.03.2014 жылы «ЖерҒӨО» РМК Маңғыстау филиалымен жауапкерге Ақтау қаласы, 12 шағын ауданда орналасқан №42/1 санды жаңадан жер учаскесі  берілгендігі. Алайда, 16.05.2014 жылғы Ақтау қаласы әкімдігінің сәулет-қалақұрылысы кеңесі мәжілісінің шешімі бойынша жауапкерге аталған жер учаскесіне құрылыс жұмыстарын жүргізуге рұқсат беруден бас тартылғандығы  анықталды.

Осындай жағдайлардың салдарынан, жауапкер талап арызда  аталған өзіне тиісті жер учаскесінде құрылыс жұмыстарын жүргізу мүмкіндігінен айырылған, яғни жер учаскесінің игерілмеуі жауапкердің кінәсінен еместігі айқындалады.

Сонымен қатар, сот мәжіліснде анықталғандай жауапкердің жаңа жер учаскесіне 12.03.2014 жылы «ЖерҒӨО» РМК Маңғыстау филиалымен берілген актісі негізінде меншік құқығына ие болғандығы, яғни мақсатты пайдалануға тиіс үш жылдық мерзім өтпегендігі көрінеді.
 ҚР АІЖК-нің 65 бабының талабына сәйкес, әр тарап өзiнiң талаптарының және қарсылықтарының негiзi ретiнде сiлтеме жасайтын мән-жайларды дәлелдеуi тиiс.

Аталған Кодекстің 218 бабының 2 бөлімі бойынша сот шешiмдi сот отырысында зерттелген дәлелдемелерге ғана негiздейдi.

Жоғарыда аталған заңдардың талабына сүйеніп, сот мәжілісінде және іс құжаттарынан анықталған деректерді ескере отырып, сот, талапкердің жер телімін мәжбүрлеп алу туралы  талабы негізсіз болғандықтан қанағаттандырусыз қалдырылуға жатады деп табады.  

 Жоғарыдағылардың негізінде, Қазақстан Республикасының АІЖК-нің  217-221, баптарын басшылыққа алып, сот
ШЕШІМ    ЕТТІ:

 Маңғыстау облысы жердің пайдаланылуы мен қорғалуын бақылау басқармасының Жамалбеков Әбілсейіт Жолдасбекұлына берген жер телімін мәжбүрлеп алу туралы талап арызы  -  қанағаттандырусыз қалдырылсын.
Шешімге наразы болған тарап шешім көшірмесі тапсырылған күннен бастап, он бес күн ішінде Маңғыстау облыстық сотының апелляциялық сот алқасына Ақтау қаласының №2 соты арқылы, ҚР АІЖК 334, 335 баптарының талаптарын сәйкес апелляциялық тәртіппен шағым беруі немесе прокурор наразылық келтіруге құқылы.

Судья



                                                    Қ.Қ.Бозшагулов 

